
Predmet: Izjašnjenje na vijećničku inicijativu vijećnika Handžić Jasmina, dostavlja se

Na 35. redovnoj sjednici Općinskog vijeća Vogošća, održanoj dana 28.03.2024. godine, vjećnik 
Handžić Jasmin, pokrenuo je inicijativu, koja glasi:
“Pokrećem inicijativu prema Ministarstvu za boračka pitanja Kantona Sarajevo, Ministarstvu 
zdravstva Kantona Sarajevo, te prema JU Dom zdravlja Kantona Sarajevo za uspostavu ambulante 
za veterane odbrambeno-oslobodilačkog rata 92-95 sa ciljem unapređenja zdravstvene zaštite boračke 
populacije na području općine Vogošća.
Obrazloženje: Obzirom daje data saglasnost u prethodnom periodu za organizacione jedinice Novi 
Grad, Stari Grad, Novo Sarajevo, Centar i Ilidža očekujemo da se omogući i da saglasnost da se 
uspostavi ambulanta za veterane u okviru Organizacione jedinice DZ Vogošća. Realizacijom ove 
inicijative i projekta pored zdravstvenih benefita za boračku populaciju gdje će se pružati usluge 
prilagođene potrebama boračke populacije, poboljšat će se i psihofizičko stanje boračke populacije.”

Na pokrenutu vijećničku Inicijativu dajemo slijedeće

Ministarstvo za boračka pitanja Kantona Sarajevo je u okviru Prijedloga mjera za unapređenje 
kvaliteta života građana Kantona Sarajevo u domenu braniteljsko-invalidske zaštite predložilo 
srednjoročne mjere koje se između ostalog odnose i na poboljšanje i unapređenje zdravstvene zaštite 
braniteljske populacije kroz otvaranje veteranskih ambulanti pri domovima zdravlja.

Napominjemo da šehidske porodice i porodice poginulih branitelja, ratni vojni invalidi i 
demobilizirani branitelji, u okviru zdravstvenih institucija po već uspostavljenom sistemu, ostvaruju 
prednost prilikom obavljanja pregleda, a uspostavom veteranskih ambulanti ovaj sistem će se 
unaprijediti i ova populacija će na jednom mjestu moći efikasno i ekspeditivno ostvariti uslugu 
zdravstvene zaštite u okviru domova zdravlja.

U tom smislu Ministarstvo za boračka pitanja Kantona Sarajevo uputilo je inicijativu JU “Dom 
zdravlja Kantona Sarajevo” da omogući formiranje veteranskih ambulanti čime bi primarna 
zdravstvena zaštita braniteljske populacije bila značajno unprijeđena.

Vezano za navedenu inicijativu, ističemo da je za početak predloženo da se veteranske ambulante 
formiraju u domovima zdravlja na području četiri gradske općine i na Ilidži, a nakon što se aktivnosti 
navedenog projekta završe, ovo Ministarstvo će uputiti inicijativu da se veteranske ambulante 
formiraju i u domovima zdravlja na području preostale četiri općine Kantona Sarajevo, a sve u cilju 
pružanja braniteljskoj populaciji odgovarajućih zdravstvenih usluga.

S poštovanjem,

Dostaviti: 
-Naslovu, 
-A/a.

2/2
Adresa: Reisa Džemaludina Čauševića 1, 71000 Sarajevo

Tel: + 387 (0) 33 562-012, Fax: + 387 (0) 33 562-251
Web: http://mbp.ks.gov.ba. E-mail: mbp@mbp.ks.gov.ba

http://mbp.ks.gov.ba
mailto:mbp@mbp.ks.gov.ba
selma.kozic
Pencil


